
quanno vò morire mette l’ascelle, ed io te tengo à la cammera de miezo. Chiarchiolla caiotola, caca tallune, cierne pedeta, cientella, cotolinola, guattara, guaguina, guitta, smorfia, spitalera, sorchiamucco, squaltrina, sbeffecchiata, schianchella, scioffata, quaquarchia, zellecchetenzè, pettolella, perogliosa, meza cammisa, zantragliosa, fonnachera, vaiassone, vozzolosa, magnapane à parte, ietta cantarielle, votta schiattata, lavascotelle, licca mortaro, scumma vruoccole, ianara, piede de papara, mamma de lo diavolo, shiù, shiù, schefienzia. Tiente razza, ca s’era ntosciata. Fa bello core mio, che non te raglie? fanne de manco pre vita toia? accattale no nudeco à la coda? legala à curto? ntonate ciervo? vasciate che non tuzze? à me co lo cortiello? molla s’autro capo, Gianferrante scinne co sso spatone, ciernete Renza, ngriccate maddamma Colispitia, fatte à contenere maddamma Masella, nfummate Signora Pascadotia, ca me vaie come à gatta co la magnosa cò tante trincole, e creo ca te cola la quaierna com’à sporta de pescatore, non toccare ca è ciammellotto. Adaso Merola che la via è pretosa, fa palillo musso mio, che non vruociole, quanta gnuegnole marco mio, manco se fosse l’ampolla de lo Sarvatore. Adaso ca iammo disse Carcariello, a passo à passo diceva Gradasso, ca iastemme de femmena pe culo te le semmena, ed’io non sia nato

